
రా జ యో గ సా ర ము








అది గల్గి లేనిది  యదియ యవిద్య

యది యెట్లు జనియించు నది యెట్టు లడఁగు

నది  తేటపఱచు మనంగ నిట్లనియె. 

పరిశుద్ధమైన నభంబు వీక్షింప

సొరిది నీలచ్ఛాయ చూపట్టునటుల

నిర్మలమై వెల్గు  నిర్గుణమందు

గర్మంబు గర్మగఁ గల్గినమాయ

యెందెందుఁ జూచిన యేకమై పొంది

యుంది యంచును జూడ నుండును మాయ

యెందు లేదని చూడ నెటులేదు మాయ

యందు నీలత్వ మాకాశంబునందు

నెటువలె దబ్బరో యెఱుకతోఁ జూడ

నటువలెనే దబ్బ రై యుండు మాయ190  

యిదివరదాక ని న్నెనసినమాయ

మదితోడ నీమాయ మాయమై పోయె

మాయలోపల మాయ మహనీయమాయ

యీయఖండజ్ఞప్తి  యెఱుఁగనిమాయ

యిటువంటిపరమార్థ మిద్ధాత్రిలోన

కుటిలచిత్తులకు సద్గురుదూషకులకు

నత్యంతవిషయేంద్రియాసక్తులకును

సత్య మూహింపని సంశయాత్ములకు

భీతాత్ములకు మిత్రభేదవాదులకు

